
ՀԱՇՎԱՊԱՀԱԿԱՆ ՀԱՇՎԱՌՄԱՆ ԵՎ ԱՈՒԴԻՏՈՐԱԿԱՆ ԳՈՐԾՈՒՆԵՈՒԹՅԱՆ ՀԱՆՐԱՅԻՆ ՎԵՐԱՀՍԿՈՂՈՒԹՅԱՆ ԽՈՐՀՐԴԻ 2021 ԹՎԱԿԱՆԻ ԱՊՐԻԼԻ 23-Ի N 9-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Հաշվապահական հաշվառման մասին» օրենքի 14-րդ հոդվածի 1-ին մասը` Հաշվապահական հաշվառման և աուդիտորական գործունեության հանրային վերահսկողության խորհուրդը որոշում է`
1. Հաշվապահական հաշվառման և աուդիտորական գործունեության հանրային վերահսկողության խորհրդի 2021 թվականի ապրիլի 23-ի թիվ 9-Լ «Ակտիվների և պարտավորությունների պարտադիր գույքագրման անցկացման կարգը հաստատելու և Հաշվապահական հաշվառման և աուդիտորական գործունեության հանրային վերահսկողության խորհրդի 2020 թվականի դեկտեմբերի 25-ի N 3-Լ որոշումն ուժը կորցրած ճանաչելու մասին» որոշմամբ հաստատված «Ակտիվների և պարտավորությունների պարտադիր գույքագրման անցկացման կարգում» (այսուհետ՝ Կարգ) կատարել հետևյալ փոփոխությունները և լրացումները. 
1) Կարգի 2-րդ կետում «(այսուհետ` կազմակերպություններ)» բառերից հետո ավելացնել «, այդ թվում բանկերի, վարկային կազմակերպությունների, ներդրումային ընկերությունների, կարգավորվող շուկայի օպերատորի, կենտրոնական դեպոզիտարիայի, ապահովագրական ընկերությունների, վերաապահովագրական ընկերությունների, ապահովագրական բրոքերային կազմակերպությունների, վճարահաշվարկային կազմակերպությունների, ներդրումային ֆոնդերի կառավարիչների (այսուհետ՝ ֆինանսական կազմակերպություններ)» բառերը;
2) Կարգի 2-րդ կետից հանել 5-րդ ենթակետը;
3) Կարգի 4-րդ կետում «հիմնական միջոցները» բառերից հետո ավելացնել «, իսկ ֆինանսական կազմակերպությունների դեպքում նաև ստացված և տրամադրված երաշխիքներն ու երաշխավորությունները, վարկային գծերի և օվերդրաֆտների չօգտագործված մասերը, ընդունված գրավը, ներդրումային գործունեության շրջանակներում կառավարվող միջոցները» բառերը;
4) Կարգի 5-րդ կետում «առաջ» բառից հետո ավելացնել «, իսկ ֆինանսական կազմակերպությունների դեպքում՝ հաշվետու տարվա նոյեմբերի 1-ից ոչ շուտ մինչև հաշվետու տարվան հաջորդող տարվա մարտի 1-ն ընկած ժամանակահատվածում» բառերը;
5) Կարգի 17-րդ կետի առաջին պարբերությունը լրացնել նոր նախադասությամբ հետևյալ բովանդակությամբ.
«Ֆինանսական կազմակերպությունների դեպքում, ֆինանսական ակտիվների և պարտավորությունների գույքագրման ցուցակները, իսկ համապատասխան գույքագրման ծրագրերի, օրինակ՝ ռադիոպիտակ կարդացող սարքերի կիրառման դեպքում նաև այլ միջոցների գույքագրման ցուցակները կարող են կազմվել էլեկտրոնային եղանակով՝ անհրաժեշտ վավերացումներով։»;
6) Կարգի 3․6-րդ «Ֆինանսական ակտիվների գույքագրումը» բաժնի «Տրամադրված փոխառություններ և ներդրված ավանդներ» ենթաբաժնի անվանումը շարադրել հետևյալ խմբագրությամբ․
«Տրամադրված վարկեր, փոխառություններ, ներդրված ավանդներ և ֆինանսական այլ ակտիվներ»;
7) Կարգի 46-րդ, 49-րդ և 55-րդ կետերում «ռեեստրավարից» բառից հետո լրացնել «(պահառուից)» բառը;
8) Կարգի 50-րդ կետում «Տրամադրված փոխառությունների և ներդրված ավանդների» բառերից հետո ավելացնել «, իսկ ֆինանսական կազմակերպությունների դեպքում նաև տրամադրված վարկերի և այլ ֆինանսական ակտիվների, այն է՝ ակրեդիտիվների, երաշխիքների ու երաշխավորությունների, ռեպո համաձայնագրերի, ֆակտորինգի և այլ պայմանագրային հարաբերությունների արդյունքում ձևավորված պահանջի իրավունքների (բացառությամբ 3․6-րդ բաժնում առանձին դիտարկված ֆինանսական ակտիվների և դրամական միջոցների)» բառերը;
9) Կարգի 50-րդ կետում օրինակելի Ձև Գ-10-ի անվանումը շարադրել հետևյալ խմբագրությամբ․
«Տրամադրված վարկերի, փոխառությունների, ներդրված ավանդների և ֆինանսական այլ ակտիվների գույքագրման ցուցակ»;
10)  Կարգի 51-րդ կետում «Տրամադրված փոխառությունների և ներդրված ավանդների» բառերից հետո ավելացնել «, իսկ ֆինանսական կազմակերպությունների դեպքում նաև տրամադրված վարկերի և ֆինանսական այլ ակտիվների (բացառությամբ 3․6-րդ բաժնում առանձին դիտարկված ֆինանսական ակտիվների և դրամական միջոցների)» բառերը;
11) Կարգի 51-րդ կետը լրացնել նոր նախադասությամբ հետևյալ բովանդակությամբ․
«Ֆինանսական կազմակերպությունների դեպքում, սույն կետում նշված տվյալների համեմատումը կարող է իրականացվել ընտրանքային սկզբունքով։»;
12) Կարգի 53-րդ կետը լրացնել նոր նախադասությամբ հետևյալ բովանդակությամբ․
«Ֆինանսական կազմակերպությունների դեպքում, սույն կետում նշված տվյալների ճշտությունը կարող է ստուգվել մնացորդը հիմնավորող փաստաթղթերի հետ համադրման եղանակով։»;
13) Կարգի 3․7-րդ «Ֆինանսական պարտավորությունների գույքագրումը» բաժնի «Ստացված վարկեր և փոխառություններ» ենթաբաժնի անվանումը շարադրել հետևյալ խմբագրությամբ․
«Ստացված վարկեր, փոխառություններ, ներգրավված ավանդներ և ֆինանսական այլ պարտավորություններ»;
14) Կարգի 56-րդ կետում «Ստացված վարկերի և փոխառությունների» բառերից հետո ավելացնել «, իսկ ֆինանսական կազմակերպությունների դեպքում նաև ներգրավված ավանդների և ֆինանսական այլ պարտավորությունների (բացառությամբ 3․7-րդ բաժնում առանձին դիտարկված ֆինանսական պարտավորությունների)» բառերը;
15) Կարգի 56-րդ կետում օրինակելի Ձև Գ-13-ի անվանումը շարադրել հետևյալ խմբագրությամբ․
«Ստացված վարկերի, փոխառությունների, ներգրավված ավանդների և ֆինանսական այլ պարտավորությունների գույքագրման ցուցակ»;
16) Կարգի 57-րդ կետում «Ստացված վարկերի և փոխառությունների» բառերից հետո ավելացնել «, իսկ ֆինանսական կազմակերպությունների դեպքում նաև ներգրվված ավանդների և ֆինանսական այլ պարտավորությունների (բացառությամբ 3․7-րդ բաժնում առանձին դիտարկված ֆինանսական պարտավորությունների)» բառերը;
17) Կարգի 57-րդ կետը լրացնել նոր նախադասությամբ հետևյալ բովանդակությամբ․
«Ֆինանսական կազմակերպությունների դեպքում, սույն կետում նշված տվյալների համեմատումը կարող է իրականացվել ընտրանքային սկզբունքով։»;
18) Կարգի 58-րդ կետը լրացնել նոր նախադասությամբ հետևյալ բովանդակությամբ․
«Ֆինանսական կազմակերպությունների դեպքում, սույն կետում նշված տվյալների ճշտությունը կարող է ստուգվել մնացորդը հիմնավորող փաստաթղթերի հետ համադրման եղանակով։»;
19) Կարգի 62-րդ կետի երկրորդ պարբերության առաջին նախադասությունը շարադրել հետևյալ խմբագրությամբ.
«Կանխիկ դրամական միջոցների գույքագրման ժամանակ ստուգվում է դրամարկղում, իսկ ֆինանսական կազմակերպությունների դեպքում նաև ֆինանսական գործառնությունների իրականացման ավտոմատ սարքավորումներում դրամական միջոցների (ստուգման օրվա գործառնական օրվա ավարտի դրությամբ), ինչպես նաև դրանց հավասարեցված միջոցների (չեկեր, մուրհակներ, ճանապարհային չեկեր և այլն) փաստացի առկայությունը:»;
20) Օրինակելի Ձև Գ-10-ում․
ա. անվանումը շարադրել հետևյալ խմբագրությամբ.
«Տրամադրված վարկերի, փոխառությունների, ներդրված ավանդների և ֆինանսական այլ ակտիվների գույքագրման ցուցակ»;
բ․ աղյուսակի 3-րդ սյունակի անվանման մեջ «Փոխառուի կամ ավանդառուի» բառերը փոխարինել «Պարտապանի» բառով;
գ․ աղյուսակի 5-6-րդ սյունակների ընդհանուր անվանման մեջ «Փոխառության (ավանդի)» բառերը փոխարինել «Պարտավորության» բառով;
դ․ աղյուսակի 6-րդ սյունակի անվանման մեջ «փոխառուի (ավանդառուի)» բառերը փոխարինել «պարտապանի» բառով;
ե․ «Փոխառությունների և ավանդների համար պատասխանատու անձ» բառերը փոխարինել «Տրամադրված վարկերի, փոխառությունների, ներդրված ավանդների և ֆինանսական այլ ակտիվների համար պատասխանատու անձ» բառերով;
21) Օրինակելի Ձև Գ-13-ում․
ա․ անվանումը շարադրել հետևյալ խմբագրությամբ.
«Ստացված վարկերի, փոխառությունների, ներգրավված ավանդների և ֆինանսական այլ պարտավորությունների գույքագրման ցուցակ»
բ․ աղյուսակի 3-րդ սյունակի անվանման մեջ «Վարկատուի կամ փոխառուի» բառերը փոխարինել «Պարտատիրոջ» բառով;
գ․ աղյուսակի 5-6-րդ սյունակների ընդհանուր անվանման մեջ «Վարկի (փոխառության)» բառերը փոխարինել «Պարտավորության» բառով;
դ․ աղյուսակի 6-րդ սյունակի անվանման մեջ «վարկատուի (փոխատուի)» բառերը փոխարինել «պարտատիրոջ» բառով;
ե․ «Վարկերի և փոխառությունների համար  պատասխանատու անձ» բառերը փոխարինել «Ստացված վարկերի, փոխառությունների, ներգրավված ավանդների և ֆինանսական այլ պարտավորությունների համար պատասխանատու անձ» բառերով։
22) Օրինակելի Ձև Գ-21-ում․
ա․ աղյուսակի 8-րդ տողում «Տրամադրված փոխառություններ և ներդրված ավանդներ» բառերը փոխարինել «Տրամադրված վարկեր, փոխառություններ, ներդրված ավանդներ և ֆինանսական այլ ակտիվներ» բառերով;
բ․ աղյուսակի 11-րդ տողում «Ստացված վարկեր և փոխառություններ» բառերը փոխարինել «Ստացված վարկեր, փոխառություններ, ներգրավված ավանդներ և ֆինանսական այլ պարտավորություններ» բառերով;
2. Սույն որոշումն ուժի մեջ է մտնում 2022 թվականի հուլիսի 1-ից:    

